
ᖃᓄᐃᓕᐅᕐᓯᒪᓂᖏᑦ: 
 
2005-ᖑᑎᓪᓗᒍ, ᑲᑎᒪᔨᕋᓛᑦ ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᐃᑦ 
ᐅᒪᔪᐃᑦ ᑲᓇᑕᒥ (ᑲᑎᒪᔨᕋᓛᑦ) ᖃᐅᔨᓴᓚᐅᖅᓯᒪᒻᒪᑕ ᐊᒻᒪᓗ 
ᑎᑎᕋᖅᑕᐅᒃᑲᐃᓪᓗᑎᑦ ᒪᕐᕉᓐᓂᒃ ᑲᓇᑕᑉ ᑲᓇᓐᓇᖓᓂ 
ᐅᑭᐅᖅᑕᖅᑐᖓᓂ ᐊᕐᕖᑦ ᐊᒥᓲᓂᖏᓐᓂ ᑕᐃᑲᓂ ᑲᓇᑕᑉ 
ᑲᓇᓐᓇᖓᓂ ᐅᑭᐅᖅᑕᖅᑐᖓᑦ ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᑎᑦ. 
ᖃᑦᑏᓐᓇᕈᓗᐊᓕᕐᓂᖏᓐᓄᑦ ᐅᒪᔪᐃᑦ 
ᑎᑎᕋᖅᑕᐅᖃᓯᐅᔾᔭᐅᔭᕋᐃᒻᒪᑕ ᐃᓚᓕᐅᔾᔭᐅᓪᓗᑎᑦ ᒪᓕᑦᑐᒍ 
ᐅᒪᔪᐃᑦ ᐊᑦᑕᓇᖅᑐᒦᓕᕐᓂᖏᓐᓄᑦ ᐱᖁᔭᖅ 
ᐊᒥᓱᕈᕆᐊᖅᑕᐅᒐᓱᐊᕐᓂᕐᒧᑦ ᖃᓄᖅᑑᕈᑎᓕᐅᕆᐊᖃᕋᔭᖅᑐᐃᑦ. 
ᐱᖁᔭᖅ ᐱᔭᕆᐊᖃᖅᑎᑦᑎᒋᕗᖅ ᓇᔪᒐᖏᑦ ᐱᒻᒪᕆᐅᔪᑦ 
ᓱᑯᑦᑎᐊᓃᒻᒪᖔᑕ ᑎᑎᖅᑕᐅᓗᑎᑦ ᖃᓄᖅᑑᕈᑎᒥ 
ᐱᔪᓐᓇᕐᓂᓕᒫᖏᑦ ᒪᓕᓪᓗᒋᑦ ᑐᙵᕕᖃᕐᓗᑎᑦ ᑐᑭᓯᒋᐊᕈᑏᑦ 
ᐱᐅᓛᖑᔪᑦ ᐊᑐᐃᓐᓇᐅᔪᐃᑦ ᐅᕝᕙᓘᓐᓃᑦ 
ᖃᐅᔨᓵᖑᖃᑦᑕᕐᓂᐊᕐᓗᑎᑦ ᐃᓗᐊᓂ, ᐱᔭᕇᖅᑕᒍᑎᑦ, 
ᐱᒻᒪᕆᐅᔪᐃᑦ ᓇᔪᒐᖏᑦ ᖃᐅᔨᔭᐅᒐᔭᕐᒪᑕ. ᓂᕆᐅᒋᔭᐅᓪᓗᓂ 
ᑎᑎᖅᑕᐅᖃᓯᐅᔾᔭᐅᔪᒫᕐᓂᐊᕐᓂᖓᓄᑦ 
ᖃᑦᑏᓐᓇᐅᓗᐊᕐᓂᐊᖅᑐᒋᓕᖅᑕᐅᓪᓗᑎᑦ, ᑲᓇᓐᓇᖓᓂ 
ᐅᑭᐅᖅᑕᖅᑐᑉ ᐊᕐᕕᕐᓄᑦ ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ 
ᐱᙳᖅᑎᑕᐅᓚᐅᖅᓯᒪᕗᑦ 2008-ᖑᑎᓪᓗᒍ ᐋᖅᑮᓂᐊᕐᓗᑎᑦ 
ᐊᒥᓱᕈᕆᐊᖅᑎᑦᑎᓂᕐᒧᑦ ᖃᓄᖅᑑᕈᑎᒥ. 
ᐊᒥᓱᕈᕆᐊᖅᑕᐅᑎᑦᑎᓇᓱᐊᕈᓐᓇᕈᑏᑦ ᐅᓂᒃᑳᖓᓐᓂ 
ᓴᖅᑮᓚᐅᖅᓯᒪᕗᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᑲᓇᓐᓇᖓᓂ 
ᐊᕐᕖᑦ ᐊᒥᓲᓂᖏᓐᓄᑦ (ᐃᒪᕐᒥᐅᑕᓕᕆᔨᒃᑯᑦ 2008) 
ᐱᖃᓯᐅᔾᔨᓯᒪᓚᐅᖅᓯᒪᙱᑦᑐᑎᑦ ᑐᑭᓯᒋᐊᕈᑎᓂ ᓇᔪᒐᖏᓐᓂ.   
ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ ᑐᒃᓯᕋᖅᓯᒪᕗᐃᑦ 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᓐᓂ ᐅᖃᐅᔾᔭᐅᒋᐊᕈᒪᓪᓗᑎᑦ 
ᖃᓄᐃᑦᑑᒻᒪᖔᑕ ᓇᔪᒐᖏᑦ ᐊᑐᖅᐸᑦᑕᖏᑦ ᐱᒻᒪᕆᐅᔪᐃᑦ 
ᐊᒥᓱᕈᕆᐊᕈᑕᐅᔪᓐᓇᖅᑐᐃᑦ ᐊᕐᕕᓄᑦ ᐊᒻᒪᓗ ᐃᒪᖓᑦ 
ᐊᑐᐃᓐᓇᐅᒍᓐᓇᕐᓂᖏᑦ ᓇᔪᒐᕆᒍᓐᓇᖅᑕᖏᑕ ᐊᔾᔨᖃᐸᓗᒃᑐᓂᒃ 
ᑕᐃᒃᑯᓇᓂ ᓇᔪᒐᕆᕙᒃᑕᖏᑕ ᖃᓄᐃᑦᑑᓂᖏᑦ. 
ᑐᑭᓯᒋᐊᕈᑎᐅᔪᐃᑦ ᐊᑐᐃᓐᓇᐅᔪᐃᑦ ᓈᒻᒪᙱᒃᑯᑎᑦ, 
ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ ᐊᐱᕆᔭᐅᓯᒪᕗᐃᑦ 
ᓇᓗᓇᐃᔭᐃᓯᒪᓗᑎᑦ ᐸᕐᓇᒍᑎᒥ ᖃᐅᔨᓵᖑᔭᕆᐊᓕᐅᔪᐃᑦ 
ᖃᐅᔨᒪᔭᐅᔪᓐᓇᓕᖁᓪᓗᒋᑦ ᖃᐅᔨᒪᔭᐅᙱᑦᑐᐃᑦ.    
 
ᑖᓐᓇ ᐅᓂᒃᑳᖅ ᐃᓚᒋᐊᕈᑎᐅᕗᖅ ᑕᐃᒃᑯᓄᖓ 2008-ᒥ 
ᐊᒥᓱᕈᕆᐊᕈᓐᓇᕐᓂᐊᖅᑐᒋᔭᐅᔪᐃᑦ ᖃᓄᐃᑦᑑᓂᖏᑕ 
ᖃᐅᔨᓵᖑᓯᒪᔪᒧᑦ (ᐃᒪᕐᒥᐅᑕᓕᕆᔨᒃᑯᑦ 2008).  

ᐅᖃᐅᔾᔨᒋᐊᕈᑦ ᐊᕐᕙᓂᐊᕐᖕᓂᐅᑉ ᒥᒃᓵᓄᑦ 
ᐅᑭᐅᖅᑕᖅᑑᑉ ᐅᖅᑯᐊᑕ − ᐱᓇᓐᓇᖅᐸᓯᐊᓂ  

ᑲᓇᑕᒥᐅᑦ ᐊᑯᑭᑦᑐᕐᖕᒥᐅᓪᓗ ᐊᕐᕕᓂᐊᖅᐸᒃᑕᖏᓐᓂᒃ 
 

ᔨᐊᑉ ᕼᐃᒡᑕᓐ 

 
 

ᓄᓇᙳᐊᖅ 1: ᓱᑯᑦᑎᐊᓃᒃᑲᐅᓂᖏᑦ ᐊᕐᕖᑦ ᐊᑐᓛᕆᕙᒃᑕᖏᑦ ᐃᒪᖏᑦ 
ᑲᓇᑕᑉ ᐅᑭᐅᖅᑕᖅᑐᖓᓂ ᑲᓇᓐᓇᖓᓂ ᐱᔭᒥᓂᐅᔪᐃᑦ 
ᖁᒻᒧᐊᑦᑎᑕᐅᓯᒪᔪᒃᑯᑦ ᓱᑯᑦᑎᐊᓃᒍᑎᖏᓐᓂ 14-ᖑᔪᐃᑦ ᐊᕐᕖᑦ 
ᖃᐅᔨᓴᖅᑕᐅᓂᑯᐃᑦ ᓂᕕᖓᑖᓕᖅᓱᖅᑕᐅᓯᒪᔪᐃᑦ ᐅᐊᓐᓇᖓᓂ ᓴᓂᕋᔭᐅᑉ 
ᑕᕆᐅᖓᓂ (ᔪᓚᐃ 2002 ᐊᒻᒪᓗ 2003) ᐊᒻᒪᓗ ᐸᖕᓂᖅᑑᑉ 
ᑲᖏᖅᓱᐊᓗᐊᓂ (ᒪᐃ 2004 ᐊᒻᒪᓗ ᔪᓚᐃ 2005-2006).  
ᕿᕐᓂᕐᓂᖅᓴᐅᔪᐃᑦ ᓇᓗᓇᐃᒃᑯᑕᐅᕗᐃᑦ ᐊᑯᓂᐅᓂᖅᓴᖅ ᓇᒦᑉᐸᓐᓂᖏᑦ 
ᐃᒫᓂ.  ᐱᒻᒪᕆᐅᔪᐃᑦ ᐊᕐᕕᓄᑦ ᓇᔪᒐᕆᔭᐅᔪᐃᑦ ᐃᒪᓃᒃᑲᔪᑦᑐᐃᑦ 
ᕿᑭᖅᑖᓘᑉ ᑯᐸᑭᓪᓗ ᑕᕐᕋᖓᑕ ᐃᑭᕋᓴᖓᓂ (1), ᐅᐊᓐᓇᖓᓂ ᓴᓂᕋᔭᐅᑉ 
ᑕᕆᐅᖓᓂ (2), ᐃᑭᕋᓴᖓᓂ ᐊᕐᕕᖅᑑᑉ ᑰᒐᓇᔫᑉ ᑕᕆᐅᖏᓐᓂ (3), 



ᐅᑭᐅᖅᑕᖅᑑᑉ ᕿᑎᐊᓄᑦ ᐅᖅᑯᐊᓄᓪᓗ ᑲᓇᑕᑉ ᑲᓇᓐᓇᖓᓂ ᐅᑭᐅᖅᑕᖅᑐᒥ ᐊᕐᕖᑦ ᓇᔪᒐᖏᑦ  

2 

ᓯᔾᔭᖓᑕ ᖃᓂᒋᔭᖓᓂ ᑲᓇᓐᓇᖓᓂ ᕿᑭᖅᑖᓘᑉ (4).  ᑖᓐᓇ ᓄᓇᙳᐊᖅ ᐊᔾᔨᖃᖅᑐᒃᓴᐅᒻᕗᖅ ᐱᔭᕇᖅᓯᒪᙱᑦᑐᖅ ᖃᐅᔨᓵᒥᓂᐅᔪᐃᑦ 
ᐱᒻᒪᕆᐅᒍᓐᓇᖅᑐᐃᑦ ᓇᔪᒐᕆᒍᓐᓇᖅᑕᖏᑦ ᑖᒃᑯᐊ ᕐᕖᑦ ᐊᔾᔨᒌᙱᓐᓂᖃᕐᓂᖏᓐᓄᑦ ᐅᒪᔪᐃᑦ ᐊᒻᒪᓗ ᐊᕐᕌᒍᐃᑦ ᓱᑯᑦᑎᐊᓃᒃᐸᓐᓂᖏᑕ, ᐊᒻᒪᓗ 
ᐱᖃᓯᐅᔾᔨᓯᒪᙱᓚᖅ ᑐᑭᓯᒋᐊᕈᑎᓂ ᐊᕐᕕᑦ ᓇᓗᓇᐃᒃᑯᓯᖅᑕᐅᓯᒪᕙᒃᑐᓂᑦ ᐊᑯᑭᑦᑐᓂ.  

ᓇᐃᓈᕐᓗᒍ 
 
ᖃᐅᔨᒪᔭᐅᔪᐃᑦ ᓱᑯᑦᑎᐊᓅᖅᐸᓐᓂᖏᑦ ᐊᕐᕖᑦ ᑕᑯᒃᓴᐅᑎᑦᑎᓂᖃᖅᑐᐃᑦ ᓇᔪᒐᖏᑕ ᖃᓄᐃᑦᑑᓂᖏᑦ 
ᐃᒪᐃᑦᑑᒍᓐᓇᕐᒪᑕ:  

 ᓈᒻᒪᑦᑐᒥᒃ ᓯᑯᖃᕐᓗᓂ ᐊᕐᕕᕐᓂᐊᖅᐸᑦᑐᐃᑦ ᐊᓯᖏᑦ ᐅᒪᔪᐃᑦ ᐊᒥᓲᓗᐊᖁᓇᒋᑦ; 
 ᖃᓂᒋᔭᖃᕐᓗᑎᑦ ᐃᒃᑲᑦᑐᒥᒃ ᐅᕝᕙᓘᓐᓃᑦ ᐃᖅᑲᖓᑦ ᐊᒻᒧᐊᒋᐊᖑᓗᓂ ᐊᕐᕕᓛᖏᓐᓄᑦ; 
 ᐃᒪᖅ ᐃᖅᑲᖓᓗ ᖃᓄᐃᑦᑑᓂᖏᑦ ᓂᕿᖃᕐᕕᒋᔭᐅᔪᐃᑦ (ᓲᕐᓗ, ᐃᑎᔪᓃᑦᑐᐃᑦ, ᒪᓪᓕᕐᓂᖓᑦ, ᖃᒑᖅᑎᓪᓗᒍ, 

ᒪᓕᖏᑦ, ᐊᒻᒪᓗ ᐃᒪᖃᕐᓂᖅᐹᖏᑦ ᑭᓪᓕᖏᑦ): ᐊᒻᒪᓗ 

 ᐊᔾᔨᒌᙱᑦᑐᕈᓘᔭᐃᑦ ᓯᔾᔭᐃᑦ ᐅᒪᔪᕐᓂᒃ ᐊᓯᖏᓐᓄᑦ ᐊᕐᕕᕋᓱᐊᓲᓂᒃ ᓴᐳᑎᓯᒪᔾᔪᑕᐅᔪᐃᑦ, ᐃᑯᓪᓕᐊᖅᑐᑦ, 
ᐊᒻᒪᓗ ᓂᕆᔭᒃᓴᖃᕐᕕᐅᓂᖅᓴᐅᔪᐃᑦ.  

 
ᐅᑭᐅᖅᑕᖅᑐᑉ ᑲᓇᓐᓇᖓᓂ ᐊᕐᕕᓂ ᐊᒥᓱᕈᕆᐊᖅᑎᑦᑎᓇᓱᐊᖅᑏᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᐃᑦ ᐅᑯᓂᖓ 
ᓇᔪᒐᖏᓐᓂ ᑲᒪᒋᔭᐅᔪᒃᓴᒫᖏᓐᓂ ᐊᒻᒪᓗ ᒫᓐᓇᐅᔪᖅ ᓇᔪᖅᑕᐅᕙᒃᑐᓂ (ᓄᓇᙳᐊᖅ 1) ᖃᐅᔨᓴᖅᑎᓪᓗᒋᑦ 
ᐱᒻᒪᕆᐅᔪᓂᒃ ᓇᔪᒐᖏᓐᓂ:  
 

 ᐅᑭᐅᕐᒥ ᓇᔪᒐᖏᑦ ᓴᓪᓗᐊᓗᒻᒥ ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ 
ᓯᒃᑯᔾᔭᐅᑦᑕᐃᓕᒪᖁᓪᓗᒋᑦ ᐊᒻᒪᓗ ᐋᕐᓗᖅᑕᐅᖁᓇᒋᑦ (ᑎᓰᕝᕙᑉ ᓄᙳᐊᓂ ᒫᑦᓯᑉ ᓄᙳᐊᓄᑦ);  

 ᓴᓂᕋᔭᐅᑉ ᑕᕆᐅᖓᑕ ᐅᐊᓐᓇᖓᓂ ᐊᕐᕕᓛᖏᑦ ᐸᖅᑭᔭᐅᕝᕕᖓᑦ ᐅᖂᑕᖓᓗ ᐊᒻᒪᓗ ᐊᕐᕕᓛᖏᓐᓄᑦ (ᒪᐃ 
ᓄᙳᖓᓂ ᔪᓚᐃ ᓄᙳᐊᓄᑦ); 

 ᐃᒪᖓᓂ ᐊᕐᕕᖅᑑᖅ-ᑰᒐᓇᔫᑉ ᑕᕆᐅᖓᓗ ᐊᕐᓇᐃᑦ ᐊᕐᕖᑦ ᐊᕐᕕᓛᖃᖅᑎᓪᓗᒋᑦ (ᔪᓚᐃ ᓄᙳᖏᓐᓂ 
ᐊᒃᑑᕝᕙᒧᑦ); ᐊᒻᒪᓗ 

 ᑲᓇᓐᓇᐸᓗᖓᓂ ᓯᔾᔭᖏᑦ ᖃᓂᒋᔭᖓᓂ ᕿᑭᖅᑖᓗᒻᒥ ᐅᑭᐊᒃᓵᒃᑯᑦ ᓂᕆᒋᐊᖅᑐᕐᕕᐅᕙᒃᑐᓂ (ᔪᓚᐃ 
ᕿᑎᐊᓂ ᐊᒃᑑᕝᕙ ᓄᙳᖏᓐᓄᑦ).  

 
 

ᐊᑐᖅᑕᐅᒌᕐᓯᒪᔪᑦ 
 
ᒫᓐᓇᐅᔪᖅ ᓱᑯᑦᑎᐊᓅᓲᖑᓂᖏᑦ ᑲᓇᑕᑉ ᑲᓇᓐᓇᖓᓂ-ᐱᖓᓐᓇᖓᓂ ᐊᑯᑭᑦᑐᑉ ᐊᒥᓲᓃᖏᑦ ᐊᕐᕖᑦ ᐱᖃᓯᐅᔾᔨᕗᑦ 
ᓯᔾᔭᖏᑕ ᐃᒪᖏᑦ ᐊᒻᒪᓗ ᑲᖏᖅᓱᐊᓗᐃᑦ ᓄᓇᕗᒥ ᐊᒻᒪᓗ ᐱᖓᓐᓇᖓᓂ ᐊᑯᑭᑦᑐᑉ.  ᐅᐊᑦᑎᐊᕈᓕ, 
ᓱᑯᑦᑎᐊᓅᖅᐸᓐᓂᖏᑦ ᐱᖃᓯᐅᔾᔨᕙᓚᐅᖅᓯᒪᔫᒐᓗᐊᑦ ᓯᔾᔭᖏᓐᓄᑦ ᓛᕙᑐᐊᕆᒥ ᐊᒻᒪᓗ ᕕᐅᓪ ᐃᑭᕋᓴᖓᓄᑦ.  
ᐊᒥᓲᓂᖏᑦ ᓇᓚᐅᒃᑖᖅᑕᐅᓯᒪᔪᐃᑦ 12,300-ᖑᓱᒋᔭᐅᓚᐅᖅᓯᒪᔪᐃᑦ ᓂᐅᕕᐅᑎᖃᕐᓂᐊᕐᓗᑎᑦ 
ᐊᕐᕕᒐᓱᐊᖃᑦᑕᓚᐅᖅᑎᓐᓇᒋᑦ ᓯᕗᓂᐊᒍᑦ (ᕗᑦᕕ ᐊᒻᒪᓗ ᕗᑦᑭᓐ 1993). ᐊᕐᕖᑦ ᐅᑭᐅᖅᑕᖅᑐᑉ ᑲᓇᓐᓇᖓᓂ 
ᑎᑎᕋᖅᑕᐅᓚᐅᖅᓯᒪᔪᐃᑦ ᐊᑦᑕᓇᖅᑐᒦᓐᓂᕋᖅᑕᐅᓕᕐᓂᖏᓐᓄᑦ ᖃᑦᑏᓐᓇᕈᓗᐊᓛᖅᑐᒋᔭᐅᓪᓗᑎᑦ ᑖᒃᑯᓄᖓ 
ᑲᑎᒪᔨᕋᓛᑦ ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᐃᑦ ᐅᒪᔪᐃᑦ ᑲᓇᑕᒥ (ᑲᑎᒪᔨᕋᓛᑦ ᒪᐃ 2005-ᖑᑎᓪᓗᒍ (ᑲᑎᒪᔨᕋᓛᑦ 
ᐊᑦᑕᓇᖅᑐᒦᓐᓂᕋᖅᑕᐅᓕᖅᑐᐃᑦ ᐅᒪᔪᐃᑦ ᑲᓇᑕᒥ 2005).  ᐱᔾᔪᑎᒋᓗᐊᙳᐊᖅᑕᖓᑦ ᑲᑕᓐᓂᑯᖏᑦ ᐊᒻᒪᓗ 
ᐊᑦᑕᓇᖅᑐᒦᓐᓂᕋᖅᑕᐅᓕᓂᕐᖏᑦ ᑖᒃᑯᐊ ᐊᒥᓲᓂᖏᑕ ᐊᕐᕖᑦ ᓂᐅᕕᐊᒃᓴᖃᕐᓂᐊᕐᓗᑎᑦ 
ᐊᕐᕕᕐᓂᐊᓗᐊᖃᑦᑕᖅᑐᒥᓂᐅᒻᒪᑕ ᐅᐊᑦᑎᐊᕈ. 
 
 

ᖃᐅᔨᓴᕐᑕᐅᓂᑯᓂᒃ ᕿᒥᕐᕈᓂᖅ 

ᐊᕐᕖᑦ ᐊᑕᐅᓯᕐᒥᒃ ᓇᔪᒐᖃᙱᒻᒪᑕ ᐊᔾᔨᐸᓗᖏᓐᓂ ᑎᓰᑦ ᐅᕝᕙᓘᓐᓃᑦ ᐱᑭᐅᑦ ᖃᖓᑐᐃᓐᓇᒃᑯᑦ ᐃᓅᓂᖏᓐᓂ, 
ᑕᐃᒪᐃᓐᓂᖓᓄᑦ ᐃᓱᒪᒋᔭᐅᓂᖓᑦ “ᓇᔪᒐᖓᑦ” ᓇᓗᓇᐃᖅᑕᐅᓯᒪᓪᓗᓂ ᐅᒪᔪᐃᑦ ᐊᑦᑕᓇᖅᑐᒦᑦᑐᑦ ᐱᖁᔭᖓᑦ 
ᐊᑐᕋᒃᓴᐅᙱᓚᖅ. 
 
ᑐᕌᖓᔪᐃᑦ ᑐᑭᓯᒋᐊᕈᑏᑦ ᐊᑐᐃᓐᓇᐅᔪᐃᑦ ᐊᕐᕖᑦ ᓇᔪᖅᐸᑦᑕᖏᓐᓂ ᕿᒥᕐᕈᔭᐅᓯᒪᕗᖅ.  ᖃᓄᐃᑦᑑᓂᖏᑦ 
ᓇᓗᓇᐃᒃᑯᑕᐅᔾᔪᑎᓖᑦ ᐊᕐᕖᑦ ᓇᔪᒐᖏᓐᓂ ᓇᓗᓇᐃᔭᖅᑕᐅᓯᒪᒐᓚᑐᐃᓐᓇᖅᑐᖅ, ᐊᒻᒪᓗ ᖃᐅᔨᒪᔭᐅᓇᓱᐊᕐᓂᓕᒫᖓᑦ 
ᒪᓕᑦᑐᒍ, ᐊᒥᓲᓂᖏᑦ ᐊᒻᒪᓗ ᐱᐅᔫᓂᖏᑦ ᓇᔪᒐᖏᑦ ᐊᕐᕕᓄᑦ, ᐅᒪᓂᖏᓐᓄᑦ ᐊᐅᓚᓂᕆᕙᒃᑕᖏᑦ 
ᖃᓄᐃᓕᐅᕐᓂᕆᕙᒃᑕᖏᑦ ᐊᔾᔨᒌᙱ5ᑐᓂᒃ ᐊᑐᓲᖑᕗᐃᑦ, ᐊᒻᒪᓗ ᒫᓐᓇᐅᔪᖅ ᐅᕝᕙᓘᓐᓃ% 
ᐊᑦᑕᕐᓇᕈᑕᐅᔪᓐᓇᖅᑐᐃᑦ ᓇᔪᖅᐸᑦᑕᖏᓐᓄᑦ ᐅᕝᕙᓘᓐᓃᑦ ᐅᐸᒃᐸᑦᑕᖏᓐᓄᑦ ᖃᐅᔨᓴᖅᑕᒥᓂᑰᕗᐃᑦ.  ᐊᕐᕖᑦ 
ᓇᔪᒐᖏᑦ ᐅᐸᒃᐸᑦᑕᖏᑦ ᐊᒻᒪᓗ ᖃᓄᐃᑦᑑᓂᖏᑦ ᐊᐅᓚᓂᖏᓐᓄᑦ ᓇᔪᕆᐊᖅᑐᕐᕕᒋᑲᐃᓐᓇᖅᐸᑦᑕᖏᓐᓄᑦ ᓂᕈᐊᓲᑦ 
ᐊᕐᕌᒍᑉ ᐃᓚᖓᒍᑦ ᑲᓇᓐᓇᖓᓂ ᑲᓇᑕᑉ ᐅᑭᐅᖅᑕᖅᑐᖓᓂ ᖃᐅᔨᓴᖅᑕᒥᓂᐅᕗᐃᑦ ᐊᑐᖅᑐᑎᑦ ᓱᑯᑦᑎᐊᓃᑉᐸᓐᓂᖏᑦ 
ᖁᒻᒧᐊᑦᑎᑕᐅᓯᒪᔪᑎᒍᑦ ᖃᐅᔨᓵᖑᔪᒥᓂᐅᓪᓗᑎᑦ ᓴᖅᑭᖅᑐᑦ 2002-2006-ᒧᑦ. ᖃᐅᔨᓴᖅᑕᐅᔭᕆᐊᓖᑦ 
ᑐᑭᓯᒋᐊᕈᑕᐅᔪᓐᓇᖁᓪᓗᒍ ᓇᔪᙵᕐᓂᕆᕙᒃᑕᖏᑦ ᑭᓱᑉ ᐱᓪᓗᒍ ᐊᒻᒪᓗ ᓇᓗᓇᐃᑦᑎᐊᕋᒃᓴᐅᖁᓪᓗᒍ “ᐱᒻᒪᕆᐅᔪᐃᑦ” 
ᓇᔪᒐᖏᑦ ᐅᑭᐅᖅᑕᖅᑐᑉ ᑲᓇᓐᓇᖓᓂ ᐊᕐᕖᑦ ᐅᖃᐅᑕᐅᓯᒪᕗᑦ.  
 
ᓱᑯᑦᑎᐊᓅᖅᐸᓐᓂᖏᑦ ᓅᑉᐸᓐᓂᖏᓪᓗ ᐊᕐᕖᑦ ᑲᓇᑕᑉ ᑲᓇᓐᓇᖓᑕ ᐅᑭᐅᖅᑕᖅᑐᒥ ᒪᓕᓗᐊᖅᑐᑦ ᐊᕐᕌᒍ 
ᐊᓂᒍᖅᐸᓪᓕᐊᑎᓪᓗᒍ ᓯᓚᑉ ᐊᓯᔾᔨᖅᐸᓪᓕᐊᓂᖓᓄᑦ ᓯᑯᒥ (ᓄᓇᙳᐊᖅ 2).  ᐅᑮᔪᑦ ᓴᓪᓗᐊᓗᒻᒥ ᐊᒻᒪᓗᒪ ᑐᕙᒃ 
ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐃᑭᕋᓴᖓᓂ, ᐊᕐᕖᑦ ᐅᐊᓐᓇᒨᖅᐸᓪᓕᐊᓲᖑᔪᐃᑦ ᐊᔾᔨᒌᙱᑦᑐᒃᑰᖅᑐᑎᑦ ᐃᒪᒃᑯᑦ 
ᒪᓕᑦᑐᒋᑦ ᓯᑯ ᓄᖑᑉᐸᓪᓕᐊᓂᖓᑦ ᐅᑭᐅᖅᑕᖅᑐᒥ ᐅᐱᕐᖔᕐᒥ ᐊᒻᒪᓗ ᐊᐅᔭᐅᑎᓪᓗᒍ ᑕᐅᕙᓃᑉᐸᑦᑐᑎᑦ 
ᐱᖓᓐᓇᖓᓂ ᕿᑭᖅᑖᓗᒻᒥ.  ᐅᐱᕐᖔᖑᕋᑖᖅᑎᓪᓗᒍ, ᐃᓚᖏᑦ ᐊᒥᓲᓂᖏᑦ ᐊᕐᕖᑦ ᐅᑮᒍᓐᓃᓲᖑᔪᐃᑦ ᐅᑮᕕᖓᓂ 
ᐊᒻᒪᓗ ᓅᑉᐸᓪᓕᐊᓪᓗᑎᑦ ᐅᐊᓐᓇᒃᑯᑦ ᐱᖓᓐᓇᖓᓄᑦ ᐊᑯᑭᒃᑐᑉ ᐃᓗᓕᔅᓴᓂ, ᐱᖓᓐᓇᖓᓄᑦ ᕿᑭᖅᑖᓘᑉ ᐃᒪᖓᓄᑦ 
ᑲᓇᓐᓇᖓᓄᑦ ᕿᑭᖅᑖᓗᒻᒧᑦ ᐅᕝᕙᓘᓐᓃᑦ ᐅᐊᓐᓇᖓᓄᑦ ᐊᖏᓪᓕᕙᓪᓕᐊᖃᑕᐅᓕᖅᑐᑎᑦ ᓅᑉᐸᓪᓕᐊᔪᐃᑦ ᓂᒋᖓᓄᑦ 
ᐅᑭᐅᖅᑕᖅᑐᒥ ᐃᒪᖓᑕ ᓴᕐᕙᖏᓐᓄᑦ.  ᐊᓯᐊᒍᑦ ᐊᑐᖅᐸᑦᑕᖏᑦ ᓅᑉᐸᓪᓕᐊᓪᓗᑎᑦ ᐅᑮᕕᖏᓐᓃᙶᖅᑐᑎᑦ ᐊᕐᕖᑦ 
ᐅᐊᓐᓇᖓᓅᖅᐸᑦᑐᐃᑦ ᕿᑭᖅᑖᓘᑉ ᑲᓇᓐᓇᖓᓂ ᐊᒻᒪᓗ ᐱᖓᔪᐊᑦ ᐊᑐᖅᑕᐅᕙᒃᑐᖅ ᓅᑉᐸᓪᓕᐊᓪᓗᑎᑦ ᐊᓯᖏᓐᓄᑦ 
ᐊᕕᑦᑐᖅᓯᒪᔪᓄᑦ ᐊᕐᕕᓄᑦ ᐊᒥᓲᓂᖏᓐᓂ ᑕᐃᑲᓂ ᓅᑉᐸᑦᑐᑎᑦ ᐱᖓᓐᓇᖓᓄᑦ ᓴᓪᓗᐊᓗᒃᑯᑦ ᓴᕐᕙᓄᑦ ᐅᐊᓐᓇᖓᓄᑦ 
ᑕᓯᐅᔭᕐᔪᐊᑉ ᐊᒻᒪᓗ ᐅᐊᓐᓇᖓᓄᑦ ᓴᓂᕋᔭᐅᑉ ᐃᒪᖓᓄᑦ.  ᐊᕐᕕᓛᖃᕐᕕᐅᔪᐃᑦ, ᓲᕐᓗ ᐅᐊᓐᓇᖓᓂ ᓴᓂᕋᔭᑉ 
ᐃᒪᖓᓂ, ᐃᒃᑲᑦᑑᕗᐃᑦ ᐊᒻᒪᓗ ᓯᑯᖃᖅᑐᑎᑦ, ᐊᑦᑕᓇᙱᑦᑐᒦᑎᑦᑎᒍᑕᐅᓪᓗᑎᑦ ᑕᒪᒃᑯᐊ ᐊᒻᒪᓗ ᐃᑯᓪᓕᐊᖅᑐᒥ 
ᐱᔭᕆᐊᑭᑦᑐᒥ ᐃᒪᖓᑦ ᐃᖏᕐᕋᓂᖃᖅᐸᑦᑐᓂ ᓈᒻᒪᑦᑐᓂ ᐊᕐᕕᕋᓛᖃᕐᕕᐅᓪᓗᑎᑦ ᐅᐱᕐᖔᒃᑯᑦ ᐊᒻᒪᓗ ᐊᐅᔭᒃᑯᑦ 
ᐱᒋᐊᓕᖅᑎᓪᓗᒍ.  ᑐᕙᒃ ᐊᐅᒃᐸᓪᓕᐊᓕᖅᑎᓪᓗᒍ, ᐃᓚᖏᑦ ᐊᒥᓲᓂᖏᑕ ᐊᕕᑦᑐᖅᓯᒪᓂᖏᑦ ᐊᕐᕖᑦ ᑕᐅᕙᓂ 
ᐅᐊᓐᓇᖓᓂ ᓴᓂᕋᔭᑉ ᐃᒪᖓᓂ ᐊᒻᒪᓗ ᑕᓪᓗᕈᑎᒥ ᐅᑭᐅᖅᑕᖅᑐᒨᖅᐸᓪᓕᐊᓂᖃᓲᖑᕗᐃᑦ ᐱᖓᔪᖏᑦ 
ᐊᕕᑦᑐᖅᓯᒪᔪᐃᑦ ᐊᒥᓲᓂᖏᓐᓂ ᓅᑉᐸᓪᓕᐊᓲᖑᓪᓗᑎᑦ ᓯᔾᔭᖏᓐᓄᑦ ᑲᓇᓐᓇᖓᓄ ᕿᑭᖅᑖᓗᒻᒥ.  ᐅᑭᐊᒃᓵᒃᑯᑦ 
ᓅᑉᐸᓪᓕᐊᓲᖑᔪᐃᑦ ᓂᒋᐊᓄᑦ (1) ᑲᓇᓐᓇᖓᓂ ᕿᑭᖅᑖᓘᑉ ᓯᔾᔭᖓᑕ ᖃᓂᒋᔭᖓᓂ ᐊᒻᒪᓗ (2) ᐃᑭᕐᒥ ᐊᒻᒪᓗ 
ᓴᓂᕋᔭᐅᑉ ᑕᕆᐅᖓᓂ, ᐊᕐᕖᑦ ᐅᑮᓕᖅᐸᑦᑐᑎᑦ ᖃᓂᒋᔭᖓᓂ ᑕᓯᐅᔭᕐᔪᐊᕐ ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᐃᓪᓗ 
ᓄᓇᖓᑕ ᐃᑭᕋᓴᖓᓄᑦ. 
 
ᒪᕐᕉᒻᒪᑎᒃ ᖃᓄᐃᑦᑑᓂᖏᑦ ᓇᓗᓇᐃᒃᑯᑕᐅᓲᖑᔪᐃᑦ ᖃᓄᐃᑦᑑᓂᖏᑕ ᐊᕐᕖᑦ ᓇᔪᒐᖏᓐᓂ ᐃᓱᒪᒃᓴᖅᓯᐅᕈᑕᒥᓂᐅᔫᒃ: 
(1) ᐊᐅᓚᔪᓐᓴᐅᑎᑖᖅᑐᑎᑦ ᕿᑐᕐᖏᐅᖅᐸᓐᓂᖏᓐᓄᑦ ᐊᒻᒪᓗ ᐊᓐᓇᐅᒪᔪᓐᓇᕐᓂᖏᓐᓄᑦ (2) ᑐᖁᕙᓐᓂᖏᑦ 
ᓂᕈᐊᖅᑐᑎᑦ ᓇᔪᒐᖏᓐᓂ ᓯᒃᑯᔾᔭᐅᒍᓐᓇᕐᓂᖓᓄᑦ ᐊᒻᒪᓗ ᐋᕐᓗᒃᑕᐅᒍᓐᓇᕐᓂᖏᓐᓄᑦ.  ᓇᔪᒐᖏᑦ 
ᖃᓄᐃᑦᑐᓪᓚᑦᑖᖑᔭᕆᐊᓖᑦ ᐊᔾᔨᒌᙱᓐᓂᖃᐅᖅᑐᐃᑦ ᒪᓕᑦᑐᒋᑦ ᐊᕐᓇᐅᓂᖓᑦ 
ᐊᖑᑕᐅᓂᖓᑦ/ᐅᑭᐅᖏᑦ/ᕿᑐᕐᖏᐅᕈᓐᓇᕐᓂᖏᑦ, ᑕᑯᒃᓴᐅᔪᐃᑦ ᑕᐅᑐᑦᑐᖃᖅᑐᓂ ᖃᐅᔨᓵᖑᓂᖏᓐᓄᑦ ᐊᒥᓲᓂᖏᑕ 
ᐃᓛᒃᑰᕐᓂᖏᑦ.  ᖃᐅᔨᒪᔭᐅᔪᐃᑦ ᐊᕐᕖᑦ ᓱᑯᑦᑎᐊᓅᖅᐸᓐᓂᖏᑦ ᐃᓕᖅᑯᓯᖏᑦ ᓇᓗᓇᐃᖅᓯᓯᒪᕗᑦ ᓇᔪᒐᖏᑦ 
ᐅᐸᒃᑕᐅᒍᓐᓇᖅᐸᑦᑐᐃᑦ ᐱᖃᓯᐅᔾᔨᔪᓐᓇᕐᒪᑕ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐅᖓᑖᓄᑦ ᐅᑯᐊᖑᔪᐃᑦ: ᓯᑯᑉ ᖃᓄᐃᑦᑑᓂᖏᑦ 
ᓲᕐᓗ ᓯᑯᖃᐃᓐᓇᕐᓂᖓᑦ, ᐊᑯᓂᐅᔪᖅ ᓯᑰᓂᖓᑦ ᐃᔾᔪᓂᖓᓘᓐᓃᑦ, ᐊᒻᒪᓗ ᓯᓈᖓᑕ ᐊᖏᓂᖓᑦ; ᐃᑎᓂᖓᑦ 
ᐅᕝᕙᓘᓐᓃᑦ ᐃᖅᑲᖓᑕ ᐊᒻᒧᐊᒋᐊᖑᓂᖓᑦ; ᐃᒪᖓᑕ ᖃᓄᐃᑦᑑᓂᖏᑦ ᓲᕐᓗ ᐃᑎᔪᓃᑦᑐᐃᑦ, ᒪᓪᓕᕐᓂᖓᑦ, 
ᖃᒑᖅᑎᓪᓗᒍ, ᒪᓕᖏᑦ, ᐊᒻᒪᓗᐃᐃᒪᖃᕐᓂᖅᐹᖏᑦ ᑭᓪᓕᖏᑦ; ᐊᒻᒪᓗ ᓄᓇᖓᑦ ᖃᓄᐃᑦᑑᕙᓐᓂᖏᑦ 
ᓴᐳᑎᔾᔪᑕᐅᕙᒃᑐᐃᑦ ᐋᕐᓗᓂ ᐅᕝᕙᓘᓐᓃᑦ ᐋᕐᓗᑦᑕᐅᑦᑕᐃᓕᒪᒍᑕᐅᔪᓐᓴᖅᑐᐃᑦ. 

ᐊᕐᕖᑦ ᐊᓯᐊᓄᑦ ᓂᕆᕙᓐᓂᖏᑦ ᓕᐃᖅᑯᓯᖃᖅᑐᐃᑦ ᐃᒪᐃᑦᑐᓂᒃ (1) ᐊᕐᕌᒍᑕᒫᑦ ᐊᐅᓚᔪᓐᓇᐅᑎᖏᓐᓄᑦ 
ᓂᕆᕙᓐᓂᖏᑦ ᐊᖏᔪᓂᒃ ᓂᕆᓪᓗᑎᑦ ᓂᕿᖃᕐᕕᒋᕙᒃᑕᖏᓐᓂ ᐊᕐᕌᒎᑉ ᐃᓚᖓᒍᑦ ᕿᓚᒥᐅᒐᓗᐊᒃᑯᑦ ᑕᒪᓐᓇᓗ 
ᐊᓯᔾᔨᓗᐊᖅᐸᒐᓂ ᓂᕆᕕᒋᔭᖅᑐᖅᐸᓐᓂᖏᑦ, (2) ᓂᕆᕕᒃᓴᐅᔪᐃᑦ ᓅᑉᐸᓪᓕᐊᑎᓪᓗᒋᑦ ᐅᕝᕙᓘᓐᓃᑦ ᐊᓯᖏᓐᓂ 
ᐊᕐᕌᒍᓄᑦ ᐅᓪᓗᓄᓪᓘᓐᓃᑦ, ᐊᒻᒪᓗ (3) ᓂᕆᙲᓐᓇᕐᓂᖏᑦ ᐊᑯᓂᐅᔪᖅ (ᓚᐅᕆ 1993).  ᓇᔪᒐᖏᑕ 
ᖃᓄᐃᑦᑑᓂᖏᑦ ᐊᕐᕌᒎᑉ ᐃᓚᖓᒍᑦ ᓱᑯᑦᑎᓃᓗᐊᕐᓂᖏᑦ ᐃᒪᕐᒥᐅᑕᐃᑦ ᐱᕈᖅᑐᐃᑦ ᒥᑭᔪᐃᑦ ᐱᒻᒪᕆᐅᓛᖑᒐᔭᖅᑐᐃᑦ 
ᓇᓗᓇᐃᕐᓗᒋᑦ ᐱᒻᒪᕆᐅᔪᐃᑦ ᓇᔪᒐᕆᔪᓐᓴᖅᑕᖏᑦ ᐊᕐᕖᑦ ᐅᐱᕐᖔᒃᑯᑦ ᐅᑭᐊᒃᓵᒧᑦ ᑎᑭᓪᓗᒍ.  ᐅᐱᕐᖓᕋᑖᖑᓪᓗᒍ 
ᓴᕐᕙᐅᔪᐃᑦ ᐊᑐᖅᑕᐅᕙᒃᑐᐃᑦ ᐊᕐᕕᓄᑦ ᑕᒪᒃᑯᐊ ᓂᕆᐅᓇᖅᑑᕗᐃᑦ ᐊᒻᒪᓗ ᐱᒻᒪᕆᐅᔪᒃᓴᐅᓪᓗᑎᑦ ᐊᕐᕖᑦ 
ᓂᕆᕕᒋᕙᒻᒪᒋᑦ.  ᐅᑭᐊᒃᓵᒃᑯᑦ ᑕᐅᕙᓃᑉᐸᓐᓂᖏᑦ ᐃᒐᓕᑦᑑᕐᒥ, ᑲᓇᓐᓇᖓᓂ ᕿᑭᖅᑖᓘᑉ, 
ᓱᖅᑯᐃᓇᑦᐊᕈᑕᐅᓯᒪᒌᖅᑐᖅ ᑎᑎᕋᖅᑕᐅᓯᒪᓪᓗᓂ ᑕᒪᓐᓇ ᐱᒻᒪᕆᐅᒐᔭᕐᒪᑦ ᓇᔪᒐᕆᔭᐅᖃᑦᑕᕐᓂᖓᑦ.  ᑭᓯᐊᓂᓕ, 
ᓱᑯᑦᑎᐊᓃᓐᓂᖏᑦ ᐊᒻᒪᓗ ᖃᓄᑎᒋ ᐱᒻᒪᕆᐅᓂᖏᑦ ᓇᔪᒐᖏᑦ ᐊᓯᖏᓐᓂ ᐅᕝᕙᓘᓐᓃ% ᐊᑐᕈᓐᓇᕋᔭᖅᑕᖏᑦ ᐊᕐᕌᒍ 
ᐊᓂᒍᖅᐸᓪᓕᐊᑎᓪᓗᒍ ᐱᒡᒐᓇᕐᓂᖅᓴᐅᕗᐃᑦ ᓇᓗᓇᐃᑦᑎᐊᕐᓗᒋᑦ ᓱᑯᑦᑎᐊᓃᓪᓚᑦᑖᖑᒐᔭᕐᒪᖔᑕ.  
 
ᐋᕐᓗᐃᑦ ᑲᓇᑕᑉ ᐅᑭᐅᖅᑕᖅᑐᖓᓂ ᐊᕐᕕᕐᓂᐊᓲᖑᕗᐃᑦ ᓯᓈᓂ ᐊᒻᒪᓗ ᓯᑯᖃᓗᐊᖅᑐᓅᓗᐊᖅᑕᐃᓕᒫᓲᖑᕗᐃᑦ, 
ᐋᓐᓂᕐᓂᐅᓴᓂᖏᓐᓄᑦ ᐃᓱᒪᒋᔭᐅᔪᖅ ᑕᒪᓐᓇ ᖁᓗᑯᑕᐅᑎᖓᑦ ᐅᕝᕙᓘᓐᓃᑦ ᑕᒪᓐᓇ ᐃᓕᖅᑯᓯᕆᙱᒻᒪᔾᔪᒃ. 
ᐊᔾᔨᒋᙱᓚᐅᓪᓕ, ᐊᕐᕖᑦ ᖁᓖᖓᖃᙱᒻᒪᑕ ᐊᒻᒪᓗ ᓯᑯᐃᔭᐃᔪᓐᓇᖅᑐᑎᑦ ᐃᔾᔪᔪᒥᒃ; ᑕᐃᒪᐃᓐᓂᖓᓄᑦ, ᐊᕐᕖᑦ 
ᓇᒦᓐᓂᖏᑦ ᓈᒻᒪᑦᑐᑦ ᓯᑯᖃᖅᑎᓪᓗᒍ  
 

 

 
ᓄᓇᙳᐊᖅ 2. ᓄᓇᙳᐊᖅ ᑕᑯᒃᓴᐅᑎᑦᑎᔪᖅ ᓱᑯᑦᑎᐊᓅᓲᖑᓂᖏᓐᓂ ᐊᕐᕖᑦ ᐱᖓᓐᓇᖓᓂ ᑲᓇᓐᓇᖓᓂᓗ ᑲᓇᑕᑉ 
ᐅᑭᐅᖅᑕᖅᑐᒥᖓᓂ, ᐊᒻᒪᓗ ᑕᑯᒃᓴᐅᑎᑕᐅᓪᓗᓂ ᓅᓐᓂᕆᓲᖏᑦ ᐅᑭᐅᖅᑕᖅᑐᒥ ᑲᓇᓐᓇᖓᑕ ᐊᒥᓲᓂᖏᑦ ᐊᕐᕖᑦ.  ᐅᑮᕕᖏᑦ 
ᖃᓂᒋᔭᖓᓂ ᑕᓯᐅᔭᕐᔪᐊᑉ ᐃᑭᕋᓴᖓᓂ, ᐸᖕᓂᖅᑑᑉ ᑲᖏᖅᓱᐊᓗᐊᓂ (1) ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᐃᓪᓗ ᓄᓇᖓᑕ ᐅᑭᕋᓴᖓᑦ, 
ᐊᕐᕖᑦ ᐊᑯᑭᑦᑐᓅᖅᐸᓪᓕᐊᓕᓲᖑᔪᐃᑦ, ᐃᐊᓐᓇᖓᓄᑦ ᑕᓯᐅᔭᕐᔪᐊᑉ ᐊᒻᒪᓗ ᐅᐊᓐᓇᖓᓄᑦ ᓴᓂᕋᔭᑉ ᐃᒪᖓᓄᑦ, ᐊᒻᒪᓗ ᐅᐊᓐᓇᖓᓄᑦ 
ᕿᑭᖅᑖᓘᑉ ᑲᓇᓐᓇᖓᓄᑦ.  ᐱᖓᓐᓇᖓᓂ ᐊᑯᑭᑦᑐᐃᑦ, ᐊᕐᕖᑦ ᐅᐱᕐᖔᒃᑯᑦ ᐅᐊᓐᓇᖓᓂ ᕿᑭᑦᑖᓘᑉ ᐃᒪᖓᓃᓲᖑᔪᐃᑦ.  ᐅᐊᓐᓴᖓᓂ 

ᓴᓂᕋᔭᐅᑉ ᑕᕆᐅᖓᓂ ᐊᕐᕖᑦ ᐊᕐᕕᕋᓛᓕᕆᓲᖑᔪᐃᑦ ᐊᐅᔭᒃᑯᑦ ᑰᒐᓇᔫᑉ ᑕᕆᐅᖓᓂ ᐊᒻᒪᓗ ᐃᒪᖓᓂ ᐊᕐᕕᖅᑑᑉ (2).  ᐅᐊᓐᓇᖓᓂ 

ᕿᑭᖅᑖᓘᑉ ᐃᒪᖓᓂ ᐃᓚᖏᑦ ᐊᕐᕖᑦ ᐅᑭᐅᖅᑕᖅᑐᒨᕐᓂᖅᓴᐅᓲᖑᔪᐃᑦ ᐊᓯᖏᑦ ᐊᒥᐊᒃᑯᖏᑦ ᓂᒋᕐᒨᖅᐸᓪᓕᐊᓲᖑᓪᓗᑎᑦ 
ᑲᓇᓐᓇᖓᓃᙶᖅᑐᑎᑦ ᕿᑭᖅᑖᓗᒻᒥ.  

 
ᐋᕐᓗᖃᙱᑦᑐᓂᒃ ᐊᒻᒪᓗ ᓴᐳᔾᔭᐅᓪᓗᑎᑦ ᐊᓯᖏᓐᓄᑦ ᐅᒪᔪᕋᓱᐊᖅᐸᑦᑐᓂ ᐋᕐᓗᒐᓱᐊᖅᑐᓂᒃ ᐅᑮᑎᓪᓗᒋᑦ, 
ᕿᑐᕐᖏᐅᑎᓪᓗᒋᑦ ᐊᒻᒪᓗ ᐸᖅᑭᑎᓪᓗᒋᑦ, ᐊᒻᒪᓗ ᓂᕆᑎᓪᓗᒋᑦ.  ᐊᔾᔨᒌᙱᑦᑐᕈᓘᔭᐃᑦ ᓯᔾᔭᖏᑕ ᖃᓄᐃᑦᑑᓂᖏᑦ, 
ᑲᖏᖅᓱᖃᖅᑐᑎᑦ ᐊᒻᒪᓗ ᐃᒪᖃᖅᑐᑎᑦ, ᐊᕐᕖᑦ ᓇᔪᒐᖏᑦ ᐃᑯᓪᓕᐊᖅᑐᒦᑦᑐᐃᑦ ᐃᒃᑲᑦᑐᓂᒃ ᓈᒻᒪᑦᑐᑎᑦ ᑕᒪᒃᑯᐊ 
ᕿᑐᕐᖓᖏᓐᓄᑦ ᐅᒪᔪᕐᓄᑦ ᐊᖅᑲᐅᒪᓗᐊᕈᓐᓇᙱᑦᑐᓄᑦ ᐊᒻᒪᓗ ᐃᓐᓇᐅᔪᐃᑦ ᐊᕐᕖᑦ ᐅᒪᖃᑎᒌᒍᓐᓇᖅᑐᑎᑦ 
ᐊᒻᒪᓗᑦᑕᐅᖅ ᐋᕐᓗᑕᐅᑦᑕᐃᓕᒪᒍᑕᐅᓪᓗᑎᑦ ᓯᑯᖃᖅᑎᓐᓇᒍ.  ᐸᖕᓂᖅᑑᑉ ᑲᖏᖅᓱᐊᓗᐊ ᐊᒻᒪᓗ ᐃᖃᓗᐃᑦ ᐃᒪᖓᑦ, 
ᐱᖓᓐᓇᖓᑕ ᑲᓇᓐᓇᖓᓂ ᕿᑭᖅᑖᓗᒻᒥ (ᓇᓗᓇᐃᒃᑯᓯᖅᑕᐅᓯᒪᓪᓗᓂ ᓱᑯᑦᑎᐊᓃᓗᐊᖅᐸᓐᓂᖏᑦ ᓄᓇᙳᐊᕐᒥ 1), 
ᑕᐅᕙᓃᒍᓐᓇᖅᑐᐃᑦ, ᐊᕐᕌᒎᑉ ᐃᓚᖓᒍᑦ, ᑕᒪᓐᓇ ᐱᔾᔪᑎᒋᓪᓗᒍ.  ᐊᔾᔨᒌᙱᑦᑐᕈᓘᔭᐃᑦ ᓄᓇᐃᑦ 
ᓂᕆᕕᐅᓂᖅᓴᐅᔪᓐᓇᕋᔭᕐᒥᔪᐃᑦ, ᑕᑯᒃᓴᐅᑎᑕᐅᓪᓗᑎᑦ ᑎᑎᕋᖅᑕᐅᑦᑎᐊᖅᓯᒪᔪᒻᒪᕆᒥ ᐃᓕᖅᑯᓯᕆᕙᒃᑕᖏᑦ ᐊᕐᕖᑦ 
ᓂᕆᕙᒃᑐᐃᑦ ᐃᑎᔪᓂ ᐅᑭᐊᒃᓵᒃᑯᑦ ᐃᒐᖅᑑᕐᒥ (ᑲᓇᓐᓇᖓᑕ ᕿᑎᐊᓂᐸᓗᒃ ᕿᑭᖅᑖᓗᒻᒥ). 
 
ᐊᕐᕖᑦ ᐅᖓᓯᒃᑐᒻᒪᕆᐊᓗᒻᒨᓲᖑᕗᐃᑦ, ᐊᖏᔪᐊᓗᓐᓂ ᓇᔪᖅᐸᑦᑐᑎᑦ, ᐊᒻᒪᓗ ᐊᑐᖅᐸᑦᑐᑎᑦ ᓇᔪᒐᖏᓐᓂ 
ᐊᔾᔨᒌᙱᑦᑐᑎᑦ ᐊᕐᕌᒍᒥ ᑕᕝᕙᓂᒃᓴᐃᓐᓇᐅᙱᑦᑐᒥ.  ᒪᕐᕈᐃᓕᖅᑲᖓᒻᒪᑎᒃ ᐊᑦᑕᕐᓇᕈᑕᐅᕙᒃᑐᑦ ᐊᕐᕕᑦ ᓇᔪᒐᖏᓐᓄᑦ 
ᐃᓱᒪᒃᓴᖅᓯᐅᕈᑕᒥᓂᐅᔫᒃ.  ᓯᕗᓪᓕᖅ, ᐊᑦᑐᐃᓂᖃᖅᐸᓪᓕᐊᓂᖓᑦ ᓄᓇᕐᔪᐊᑉ ᐅᖅᑰᓇᖅᓯᕙᓪᓕᐊᓂᖓᑦ ᓯᑯ 
ᐃᔾᔪᓗᐊᕈᓐᓃᖃᑦᑕᖅᑐᓂ, ᐊᖏᑎᒋᓂᖓᑦ ᒥᑭᓂᖅᓴᐅᕙᓕᖅᑐᓂ, ᐊᒻᒪᓗ ᐊᑯᓂᐅᓂᖓᑦ ᓯᑰᕙᓕᕐᓂᖓᑦ 
ᐊᓯᔾᔨᖅᓯᒪᓕᖅᑐᓂ ᐊᑦᑐᐃᓂᖃᕋᔭᖅᑐᖅ ᐊᕐᕖᑦ ᓅᑉᐸᓪᓕᐊᓪᓗᑎᑦ ᐊᑐᖅᐸᑦᑕᖏᑦ ᐃᒪᐅᔪᐃᑦ, ᓅᑉᐸᓪᓕᐊᓪᓗᑎᑦ 
ᐃᑳᕐᕕᒋᕙᒃᑕᖏᑦ, ᐊᒻᒪᓗ ᐊᑐᖅᐸᑦᑕᖏᑦ ᓯᑯᒥ ᓂᕆᕕᒋᔭᖅᑐᖅᑐᓂᖏᑦ ᐊᒻᒪᓗ ᓴᐳᒻᒥᔾᔪᑎᒋᔭᐅᕙᒃᑐᑎᑦ ᐊᓯᖏᓐᓄᑦ 
ᐅᒪᔪᕐᓄᑦ. ᑭᖑᓪᓕᖅ, ᐊᑯᓂᐅᓂᖅᓴᖅ ᐃᒪᐅᕙᓕᕐᓂᖓᑦ ᐊᑐᖅᑕᐅᓂᖅᓴᐅᖃᑦᑕᕐᓂᐊᓕᖅᑐᓂ ᐅᑭᐅᖅᑕᖅᑐᖅ 
ᖃᐅᔨᓴᕐᕕᐅᓗᓂ, ᐱᕙᓪᓕᐊᒍᑎᒋᔭᐅᓗᓂ, ᐳᓚᕋᖅᑐᓕᕆᓂᕐᓄᑦ, ᐃᓄᖃᕐᓂᖅᓴᐅᓕᕐᓗᓂ, ᐊᒻᒪᓗ 
ᐊᐅᓪᓚᕐᕕᐅᓂᖅᓴᐅᕙᓕᕐᓗᓂ ᐊᒻᒪᓗ ᐅᒥᐊᕐᔪᐊᖃᕐᓂᖅᓴᐅᕙᓕᕐᓗᓂ ᐊᒻᒪᓗ ᐃᓄᐃᑦ 
ᓂᐱᖃᕐᓂᖅᓴᐅᓕᖅᑎᑦᑎᕙᓪᓗᑎᑦ.  ᐊᓯᔾᕐᓂᖏᑦ ᔭᒐᐃᓂᖏᓪᓘᓐᓃᑦ ᓇᔪᒐᖏᑦ ᐊᓯᔾᔩᔾᔪᑎᖃᖅᑎᑦᑎᔪᓐᓇᖅᑐᐃᑦ 
ᓅᑉᐸᓪᓕᐊᑎᓪᓗᒋᑦ ᐊᑐᖅᐸᑦᑕᖏᓐᓂ, ᐊᐅᓚᔪᓐᓇᐅᑎᑐᕐᓂᖅᓴᐅᔭᕆᐊᖃᖅᑐᑎᑦ ᓂᕆᓂᖅᓴᐅᖃᑦᑕᕆᐊᖃᓕᖅᑐᑎᑦ, 
ᐊᓯᖏᓐᓄᑦ ᐅᒪᔪᖅᑕᐅᓴᕋᐃᓐᓂᖅᓴᐅᕙᓕᕐᓗᑎᑦ, ᐅᕝᕙᓘᓐᓃᑦ  ᐅᐸᑦᑕᐅᔪᓐᓇᙱᑦᑐᐃᑦ ᐃᓂᖏᑦ ᐱᒻᒪᕆᐅᔪᐃᑦ 
ᐅᒪᓂᕐᒧᑦ ᓱᕐᓗ ᐊᕐᕕᕋᓛᕐᓂᒃ ᐸᖅᑭᕕᐅᔪᐃᑦ ᐊᒻᒪᓗ ᓂᕆᕕᐅᔪᐃᑦ.  ᓯᓚᑉ ᐊᓯᔾᔨᕐᓂᖓᑦ ᐊᓯᔾᔩᓂᐊᖅᑐᒋᔭᐅᒋᕗᖅ 
ᐊᒥᓲᓂᖏᓐᓂ ᐊᒻᒪᓗ ᐱᐅᔫᓂᖏᓐᓂ ᓇᔪᒐᐅᔪᓂ ᐊᒻᒪᓗ ᐊᑦᑐᐃᓂᖃᑲᒻᒪᓪᓗᑎᑦ ᐅᑭᐅᖅᑕᖅᑐᒥ ᑲᓇᓐᓇᖓᓂ ᐊᕐᕖᑦ 
ᐊᒥᓲᓂᖏᓐᓇᕈᓐᓇᕐᓂᖏᓐᓂ ᐊᓯᔾᔨᕐᓂᖏᓐᓄᑦ ᕿᑐᕐᖏᐅᕐᓂᖏᑦ, ᓅᑉᐸᓪᓕᐊᓂᖏᑦ, ᓂᕆᕕᖏᑦ, ᐊᒻᒪᓗ 
ᐅᑮᕙᓐᓂᖏᑦ.  
 
 

ᐱᔭᕇᕈᑏᑦ ᐅᖃᐅᔾᔨᒋᐊᕈᑏᓪᓗ  
 
ᓇᐃᓈᕐᓗᒍ, ᕿᒥᕐᕈᔭᐅᓂᖏᑦ ᐊᕐᕖᑦ ᓇᔪᒐᖏᑦ ᓇᓗᓇᐃᖅᓯᒍᑕᐅᓚᐅᖅᑐᐃᑦ ᐊᑦᑐᐃᓂᖃᕈᓐᓇᖅᑐᐃᑦ ᓇᔪᒐᖏᑕ 
ᖃᓄᐃᑦᑑᓂᖏᑦ ᐱᖃᓯᐅᔾᔨᔪᓐᓇᕐᒪᑕ ᓇᔪᒐᕆᔭᐅᓗᑎᑦ ᓈᒻᒪᑦᑐᒥᒃ ᓯᑯᖃᕐᓂᖏᑦ ᐊᓯᖏᓐᓄᑦ ᐅᒪᔪᖅᑕᐅᖁᓇᒋᑦ; 
ᐃᑎᓂᖏᑦ ᐅᕝᕙᓘᓐᓃᑦ ᐃᖅᑲᖏᑦ ᐊᒻᒧᐊᒋᐊᖑᔪᐃᑦ ᐊᕐᕕᕋᓛᖃᕐᕕᒃᓴᐅᒐᔭᖅᑐᐃᑦ; ᐃᒪᐃᑦ ᖃᓄᐃᑦᑑᓂᖏᑦ 
ᓂᕿᖏᓐᓂ ᐱᑕᖃᖅᑐᐃᑦ (ᓲᕐᓗ, ᐃᑎᔪᓃᑦᑐᐃᑦ, ᒪᓪᓕᕐᓂᖓᑦ, ᖃᒑᖅᑎᓪᓗᒍ, ᒪᓕᖏᑦ, ᐊᒻᒪᓗᐃᐃᒪᖃᕐᓂᖅᐹᖏᑦ 
ᑭᓪᓕᖏᑦ); ᐊᒻᒪᓗ ᐊᔾᔨᒌᙱᑦᑐᐃᑦ ᓯᔾᔭᐃᑦ ᐅᒪᔪᕐᓂᒃ ᐊᓯᖏᓐᓄᑦ ᐊᕐᕕᕋᓱᐊᓲᓂᒃ ᓴᐳᑎᓯᒪᔾᔪᑕᐅᔪᐃᑦ, 
ᐃᑯᓪᓕᐊᖅᑐᑦ, ᐊᒻᒪᓗ ᓂᕆᔭᒃᓴᖃᕐᕕᐅᓂᖅᓴᐅᔪᐃᑦ. 
 
ᓴᖅᑭᓐᓂᖏᑦ ᖃᐅᔨᔭᐅᓂᖏᑦ ᑖᔅᓱᒪᙵᑦ ᕿᒥᕐᕈᔭᐅᓂᕐᒥᒃ ᓇᓗᓇᐃᖅᓯᓯᒪᒋᕗᑦ ᐅᑯᐊ ᓇᔪᒐᖏᑕ ᖃᓄᐃᑦᑑᔪᒃᓴᐃᓂᖏᑦ 
ᐊᒻᒪᓗ ᐊᑐᖅᑕᐅᕙᑦᑐᐃᑦ ᐅᓪᓗᒥ ᓱᑯᑦᑎᐊᓃᓐᓂᖏᑦ: (1) ᐅᑮᕕᖏᑦ ᓴᓪᓗᐊᓗᒃ ᐊᒻᒪᓗ ᕿᑭᖅᑖᓘᑉ ᐊᑯᑭᑦᑐᐃᓪᓗ 
ᓄᓇᖏᑕ ᐃᑭᕋᓴᖓᓂ ᓯᒃᑯᔾᔭᐅᓂᐅᓴᙱᓪᓗᑎᑦ ᐊᒻᒪᓗ ᐋᕐᓗᖅᑕᐅᓂᐅᓴᙱᓪᓗᑎᑦ; (2) ᐅᐊᓐᓇᖓᓂ ᓴᓂᕋᔭᐅᑉ 
ᑕᕆᐅᖓᑦ ᐊᕐᕕᕋᓛᖃᕐᕕᐅᔪᖅ ᓇᔪᒐᖅ ᐊᑐᖅᑕᐅᕙᓪᓗᓂ ᐅᖂᑕᕆᔭᐅᓗᓂ ᐃᓅᕋᑖᕐᓄᑦ ᐊᕐᕕᕋᓛᕐᓄᓪᓗ; (3) ᐃᒪᖓᑦ 
ᐊᕐᕕᖅᑑᑉ-ᑰᒐᓇᔫᑉ ᑕᕆᐅᖓᑦ ᐊᕐᓇᐃᑦ ᐊᒫᒪᑦᑎᑦᑎᔪᐃᑦ ᐊᕐᕕᓂ; ᐊᒻᒪᓗ (4) ᑲᓇᓐᓇᖓᑕ ᕿᑎᐊᓂ ᓯᔾᔭᖏᑦ 
ᕿᑭᖅᑖᓗᒻᒥ ᓂᕆᕕᐅᓗᐊᓲᖑᔪᐃᑦ (ᑕᑯᓂᐊᕈᒃ ᓄᓇᙳᐊᖅ 1).  

ᐊᓯᖏᑦ ᐃᓱᒪᒃᓴᖅᓯᐅᕈᑎᒃᓴᑦ 
 
ᐊᕐᕖᑦ ᐃᓄᓯᕆᓂᑯᖏᑕ ᖃᓄᐃᑦᑑᓂᖏᑦ ᐅᑯᐊᖑᕗᐃᑦ, ᐊᑯᓂᐅᔪᖅ ᐅᒪᑯᑖᓲᖑᓪᓗᑎᑦ (ᑎᑭᑦᑐᒍ 200 ᐊᕐᕌᒍᐃᑦ), 
ᐊᑯᓂᐅᔪᖅ ᕿᑐᕐᖏᐅᕐᓇᓵᓲᖒᓪᓗᑎᑦ (3-ᓂᒃ 4-ᓄᑦ ᐊᕐᕌᒎᐃᑦ), ᐊᒻᒪᓗ ᐊᑯᓂᐅᔪᖅ ᓯᕗᕚᕇᖃᑎᒌᓲᑦ (ᐅᖓᑖᓄᑦ 
20 ᐊᕐᕌᒍᐃᑦ).  ᐊᕐᕖᑦ ᖃᑦᑏᓐᓇᐅᕗᐃᑦ ᐃᓱᒪᒋᒋᐊᖅᑐᒍ ᐊᖏᔪᐊᓗᒻᒦᓲᖑᓂᖏᑦ ᐊᒻᒪᓗ ᐊᖅᑲᐅᒪᒃᑳᓘᓪᓗᑎᑦ 
ᓂᕿᒃᓴᖅᓯᐅᖅᑐᑎᑦ ᑕᑯᓇᓵᖅᑕᐅᓲᖑᓪᓗᑎᑦ ᐊᒻᒪᓗ ᑕᐃᒪᐃᒻᒪᑦ ᐱᒡᒐᓇᖅᑐᓂ ᖃᐅᔨᓴᕋᓱᐊᖅᑐᒋᑦ ᐊᒥᓲᓂᖏᑦ 
ᐅᕝᕙᓘᓐᓃᑦ ᐊᓯᔾᔨᖅᓯᒪᓕᕐᓂᖏᑦ ᐊᒥᓲᓂᖏᑕ ᐊᓂᒍᖅᐸᓪᓕᐊᑎᓪᓗᒍ.  ᑕᐃᒫᒃᓴᐃᓐᓇᖅᑕᐅᖅ ᐅᒪᔪᐃᑦ 
ᐃᒪᕐᒥᐅᑕᐃᑦ, ᐊᒥᓲᓂᖏᑦ ᐊᒻᒪᓗ ᐊᒥᓱᕈᖅᐸᓪᓕᐊᓂᕆᓲᖏᑦ ᖃᑦᑏᓐᓇᕈᖅᐸᓪᓕᐊᓂᕆᓲᖏᓪᓗ ᐱᒡᒐᓇᖅᑐᖅ 
ᖃᐅᔨᓴᕐᓗᒋᑦ ᐊᒥᓲᓂᖏᑦ.  ᐊᕐᕖᑦ ᓱᖏᐅᑎᔪᓐᓇᖅᑐᒃᓴᐅᔪᐃᑦ ᕿᓚᒥᐅᔪᒃᑯᑦ (ᐱᓇᓱᐊᕈᓯᓂᒃ ᐅᕝᕙᓘᓐᓃ% 
ᑕᖅᑭᓄᑦ) ᐊᐅᓚᔪᓐᓇᐅᑎᖃᙱᓗᐊᕐᓂᕆᔪᓐᓇᖅᑕᖏᑦ, ᐊᑯᓂᐅᔪᒧᑦ ᐊᓯᔾᔨᖅᓯᒪᓂᖏᑦ ᓇᔪᒐᖏᑦ ᔭᒐᑦᑐᒥᓂᐅᓪᓗᑎᑦ, 
ᐅᐸᒐᓱᐊᕈᓐᓇᕐᓂᖏᑦ ᓇᔪᕈᒪᔭᖏᑦ, ᐅᕝᕙᓘᓐᓃᑦ ᐊᑦᑕᕐᓇᖅᑐᒨᕈᓐᓇᕐᓂᖏᑦ ᐊᓯᖏᓐᓄᑦ ᐅᒪᔪᖅᑕᐅᓗᑎᑦ, 
ᓴᖅᑮᒍᓐᓇᖅᑐᐃᑦ ᑐᖁᓴᕋᐃᔾᔪᑎᓂᒃ ᖃᐅᔨᔭᐅᙲᓐᓇᕈᓐᓇᖅᑐᓂ ᑕᒪᓐᓇ ᐊᒻᒪᓗ 
ᐊᓐᓇᐅᒪᒍᓐᓃᖅᑎᑦᑎᓂᖃᕈᓐᓇᖅᑐᒥ ᐊᒥᓲᓂᖏᓐᓂᒃ ᑖᒃᑯᐊ ᐊᕐᕖᑦ ᑕᒫᓂ.  
 
 

ᑐᑭᓯᒋᐊᕐᕕᐅᓯᒪᔪᑦ ᐅᓂᒃᑳᑦ 
 
ᑲᑎᒪᔨᕋᓛᑦ 2005. ᑲᑎᒪᔨᕋᓛᑦ ᖃᐅᔨᓴᕐᓂᖏᑦ ᐊᒻᒪᓗ ᓄᑖᕈᕆᐊᖅᓯᒪᔪᖅ ᖃᓄᐃᓕᖓᓕᕐᓂᖏᑕ ᐅᓂᒃᑳᖓᑦ 

ᐊᕐᕖᑦ ᑲᓇᑕᒥ ᐱᓪᓗᒋᑦ. ᑲᑎᒪᔨᕋᓛᑦ ᐊᑦᑕᓇᖅᑑᒦᓕᖅᑐᐃᑦ ᐅᒪᔪᐃᑦ ᑲᓇᑕᒥ. ᐋᑐᕚ. viii + 51 ᒪᑉᐱᒐᖅ.  
(www.sararegistry.gc.ca/status/status_e.cfm). 

ᐅᑭᐅᖅᑕᖅᑐᑉ ᑲᓇᓐᓇᖓᓂ ᐊᕐᕖᑦ. DFO Can. Sci. Advis. Sec. Sci. Advis. Rep. 2007/024. 
 
ᑐᐊᒃ, ᓕ. ᐊᒻᒪᓗ ᓯ. ᕼ. ᕗᒍᓴᓐ. 2009. ᓇᔪᒐᐃᑦ ᐊᑐᖅᑕᐅᕙᒃᑐᐃᑦ ᐊᕐᕕᓄᑦ ᑲᓇᑕᑉ ᑲᓇᓐᓇᖓᓂ ᐅᑭᐅᖅᑕᖅᑐᒥ. 

ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖏᑦ. ᐅᖃᐅᔾᔨᒋᐊᖅᑏᑦ. ᑎᒥᖓᑦ. ᖃᐅᔨᓴᕐᓂᕐᒧᑦ. DFO Can. Sci. Advis. 
Sec. Res. Doc.  2008/082. vi + 24 ᒪᑉᐱᒐᖅ. 

Special Publication No. 2. Allen Press Inc., Lawrence, KS. 

 
ᕗᑦᕕ, ᑎ.ᐃ., ᐊᒻᒪᓗ ᑎ.ᐱ. ᕙᑦᑭᓐ. 1993. ᐊᒥᓲᓂᖏᑕ ᐊᖏᑎᒋᓂᖏᑦ ᓂᐅᕕᐊᒃᓴᖃᕐᓂᐊᕐᓗᑎᑦ 

ᐊᕐᕕᕐᓂᐊᖃᑦᑕᓚᐅᖅᑎᓇᒋᑦ, ᒪᒃᐱᒐᑦ 387-407 ᐊᕐᕖᑦ, ᓇᑲᑎᖅᑕᐅᔪᐃᑦ ᔨᔭᔨ. ᕗᓐᔅ, ᔨ.ᔨ. ᒪᓐᑕᒡ ᐊᒻᒪᓗ 
ᓯ.ᔨ. ᑲᐅᓪᔅ.  The Society of Marine Mammalogy Special Publication No. 2. Allen Press Inc., 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒃᓴᖅ 
 

ᑐᕌᕐᑎᓪᓗᒍ: ᓯᑏᕝ ᕗᒍᓴᓐ 
ᐅᑭᐅᖅᑕᖅᑐᒥ ᐃᒪᖓᓂ ᖃᐅᔨᓴᕐᕕᖓᑦ 
ᕿᑎᐊᓄᑦ ᐊᒻᒪᓗ ᐅᑭᐅᖅᑕᖅᑐᒧᑦ ᐊᕕᑦᑐᖅᓯᒪᓂᖓᑦ 
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
501 ᓯᓚᑦᑐᓴᕐᕕᕐᔪᐊᖅ ᐊᖅᑯᑎᖓᑦ, ᕕᓂᐱᒡ, ᒫᓂᑑᕙ, R3T 2N6 

ᒐᕙᒪᑐᖃᒃᑯᑦ ᑲᓇᑕᒥ 
ᐅᖄᓚᐅᑦ: 
ᓱᒃᑲᔪᒃᑯᑦ: 

ᖃᕆᓴᐅᔭᒃᑯᑦ: 

204-983-5057 
204-984-2403 
steve.ferguson@dfo-mpo.gc.ca 

 
 

 
ᑖᓐᓇ ᐅᓂᒃᑳᖅ ᐊᑐᐃᓐᓇᐅᔪᖅ ᐅᕙᓐᖓᑦ: 

 
ᑭᓪᓕᓯᓂᐊᕐᑏᑦ ᖃᐅᔨᒪᔨᑕᖏᑦ (CSA) 
ᐅᑭᐅᖅᑕᖅᑑᑉ ᕿᑎᐊᓄᑦ ᐅᖅᑯᐊᓄᓪᓗ 

ᑲᓇᑕᐅᑉ ᐃᒪᕐᖕᒥᐅᑕᓕᕆᔨᖏᑦ 
501 University Crescent 

ᕕᓂᐱᒡ, ᒫᓂᑑᕙ 
R3T 2N6 

 
ᐅᖄᓚᐅᑦ:(204) 983-5131 
ᓱᒃᑲᔪᒃᑯᑦ: (204) 984-2403 

ᖃᕆᓴᐅᔭᒃᑯᑦ: xcna-csa-cas@dfo-mpo.gc.ca 
ᖃᕆᓴᐅᔭᒃᑯᑦ ᑐᑭᓯᒋᐊᕐᕕᖓ: www.dfo-mpo.gc.ca/csas 

